
MURDA CITTA

Om Swastyastu,
Om Nama Siwa ya, Om Sri Pasupatastra, Om Awighnamastu Nama Swaha.
Mangkana panamaskaran mami kabéh ri Sang Hyang Parama Wisésa siddha
amanggih dirghayuta tan kataman lara wighna pinakang hulun kabéh krama Désa
Adat Dénpasar. Sembah bhakti miwah pangastawan krama majeng ring paduka
bhatara bhatari sesuwunan sami, riantukan wantah malarapan antuk panghyang ning
kalih pasuécan Ida Hyang Widhi Aasa, asung kreta wara nugraha nresti jagat jangkep
rawuhing sadagingnya sami, mawinan wénten kahuripan sakala niskala ring bhuwana
agung miwah bhuwana alit.
Manut dresta, désané kamanggehang dados pasayuban krama désa rawuhing
kulawarga pawongania sami, mawastu raris désané¢ kamanggehang pinaka pawakan
bhuwana agung, pawongannya kamanggehang pinaka pawakan bhuwana alit. Sotaning
pawakan bhuwana agung, désané taler kamanggehang pinaka pawakan bhawa
mahurip, sané kacirénin antuk kawéntenan pakilitan Tri Hita Karana sané tan dados
pasahang, luiré:
ha. Parhyangan, inggih punika sahanan parhyangan panyiwian désa, genah ngarcana
prabhawan Ida Hyang Parama Wisésa, pinaka jiwa pramanan désané;

na. Pawongan, inggih punika gebogan krama rawuhing warga désa maka sami
pawakan Tri Kaya pinaka bayu pramanan désané, mawinan désané prasida
masolah prawreti;

ca. Palemahan, inggih punika sahananing pakarangan, tegal, carik, miwah sétra
sakekuwuban désa adat, pinaka sthula sariran désané.

Putusing paruman krama Désa Adat Dénpasar, gumawé awig-awig désa adat,
désa mawa cara wastu kasiddhan prayojanan mami kabéh kateka tekéng dlaha,
prasama pada sumungkem muwang ngamanggehaken kadi linging awig-awig iki.
Awig-awig puniki puput kararemin nemoning rahina, Anggara Pon Merakih tanggal 1

Juni 2021 Maséhi (Saka warsa 1943)

Om Santih, Santih, Santih, Om

Awig-awig Désa Adat Dénpasar 3

Prathamas Sargah
Aran lan Wewidangan Désa

Pawos 1

1. Désa adat puniki mewasta Désa Adat Dénpasar
2. Jebar kakuwub wawidangannya mawates nyatur désa :
Sisi Kangin  : Désa Adat Pagan,
Désa Adat Yangbatu,
Désa Adat Panjer.
Sisi Kelod . Désa Adat Sesetan,
Désa Adat Pedungan,
Désa Adat Kuta.
Sisi Kauh :  Désa Adat Padang Sambian
Sisi Kaja :  Désa Adat Ubung,
Désa Adat Peguyangan.
3. Sané kamanggehang ngranjing dados kekuwub wawidangan Désa Adat Dénpasar,
manut dresta, lwiré:
ha. Pupulan karang paumahan sané sinanggeh palemahan désa adat
na. Setra, carik miwah tegal sané¢ wenten ring kakuwub wawidangan désa adat
puniki sajabaning palemahan désa adat manggeh ngranjing dados talajakan
Désa,
ca. Manut trilingganing désa, kekuwub wewidangan;
1. Utama Mandala
2. Madya Mandala
3. Nista Mandala
4. Désa adat puniki ngawidangin 4 Kecamatan, 5 Kelurahan, 10 Désa Dinas, kaepah
dados 105 Banjar Adat, luire :
ha. Ring Kecamatan Dénpasar Utara
I. Désa Pemecutan Kaja

1. Banjar Margajati

Awig-awig Désa Adat Dénpasar 4

Banjar Balun

Banjar Belong Gede
Banjar Belong Menak
Banjar Panti Sari
Banjar Panti Gede
Banjar Gerenceng

Banjar Tulang Ampiang

I e B R S

Banjar KertaJati

[S—
e

Banjar Mekar Manis

—
[a—y

Banjar KertaSari

[S—
g

Banjar Semila Jati

[S—
(8]

Banjar Merta Yasa

[S—
=

Banjar Tunggul Aji

[S—
(9]

Banjar Kusumajati

II. Désa Dangin Puri Kaja.

1. Banjar Tainsiat

2. Banjar Kaliungu Kaja
3. Banjar Kalanganyar
4. Banjar Umasari

5. Banjar Lumbungsari

III. Désa Dauh Puri Kaja

1. Banjar Lumintang

2. Banjar Wangaya Kaja
3. Banjar Wangaya Kelod
4. Banjar Lelangon

5. Banjar Mekarsari

Awig-awig Désa Adat Dénpasar 5

IV. Désa Dangin Puri Kauh

—

Banjar Tampakgangsul

2. Banjar Belaluan

3. Banjar Belaluan Sadmerta
4. Banjar Tengah
5

. Banjar Pucak Sari

na. Ring Kecamatan Dénpasar Timur

I. Kelurahan Dangin Puri

—

. Banjar Kayumas Kelod
. Banjar Bun
. Banjar Kaliungu Kelod

2
3
4. Banjar Abasan
5. Banjar Tegal Sari
6

. Banjar Batu Mas

ca. Ring Kecamatan Kuta
I. Kelurahan Kuta

1. Banjar Abianbase

ra. Ring Kecamatan Dénpasar Barat
I. Désa Dauh Puri Kangin
1. Banjar Titih Kelod
Banjar Titih Tengah

2

3. Banjar Titih Kaler
4. Banjar Gemeh

5

Banjar Suci

Awig-awig Désa Adat Dénpasar 6

II. Kelurahan Dauh Puri
1. Banjar Pekambingan
2. Banjar Catur Panca

3. Banjar Pelita Sari

III. Désa Dauh Puri Kelod
1. Banjar Batu Bintang
Banjar Bumi Santhi
Banjar Eka Sila

2
3
4. Banjar Sanglah
5. Banjar Bumi Sari
6

Banjar Bumi Asri

IV. Désa Dauh Puri Kauh
1. Banjar Pengiasan
Banjar Abian Tegal
Banjar Beraban
Banjar Sumuh
Banjar Sebelanga

Banjar Jematang

N R

Banjar Bumi Werdi

V. Désa Pemecutan Kelod
1. Banjar Tegal Baler Geria
2. Banjar Tegal Gede
3. Banjar Tegal Agung
4. Banjar Tegal Kawan
5. Banjar Tegal Dukuh Anyar

Awig-awig Désa Adat Dénpasar 7

Banjar Tegal Langon

Banjar Monang Maning

® = o

Banjar Sampingbuni
9. Banjar Tenten

10. Banjar Batan Nyuh
11. Banjar Buagan

12. Banjar Pekandelan

13. Banjar Sadingsari

14. Banjar Abiantimbul
15. Banjar Margaya

16. Banjar Teges Mas Jati

VI. Kelurahan Pemecutan

1. Banjar Penyaitan
Banjar Kerandan
Banjar Pemedilan
Banjar Busung Yeh Kangin
Banjar Busung Yeh Kauh
Banjar Alangkajeng Gede
Banjar Alangkajeng Menak

Banjar Puri

R BNV SRS

Banjar Pemeregan

[a—
e

Banjar Celagi Gendong

—
—

Banjar Gelogor

[a—
N

Banjar Tegal Linggah

[a—
(98]

Banjar KertaPura

[a—
s

Banjar KertaDharma

[a—
(9]

Banjar Mertha Jaya

Awig-awig Désa Adat Dénpasar 8

VII. Désa Tegal Kerta

1. Banjar Graha Shanti
Banjar Manut Negara
Banjar Mertha Gangga
Banjar Bhuana Sari
Banjar Bhuana Asri
Banjar Muliawan

Banjar Panca Kerta

® X BN

Banjar Tegal Wangi

VIII. Désa Tegal Harum.

1. Banjar Sari Buana
Banjar Asta Buana
Banjar Tegal Sari
Banjar Cemara Agung
Banjar Sanga Agung

Banjar Buana Merta

N A e

Banjar Sapta Bumi

IX. Kelurahan Padang Sambian

1. Banjar Penamparan

5. Adat ring Désa Adat Dénpasar taler manggeh Témpék Désa.
6. Kelihan Banjar Adat ring Désa Adat taler kawastanin Kelihan Témpékan Désa.
7. Awig-awig, pararem miwah sahanan pasuaran désa, manggeh kajejerang ring

jebar kakuwub wawidangan Désa Adat Dénpasar.

Awig-awig Désa Adat Dénpasar 9

Pawos 2

1. Wates palemahan wewidangan banjar adat, kapikukuh antuk pamutus paruman krama
désa adat.

2. Manut ring munjuk lungsur cacah jiwan pawongannyané, pah pahan banjar adat rauhing
wewidangannyané wenang kaepah malih manut pamutus paruman krama désa adat.

3.  Sowang-sowang banjar adat patut madruwé piranti piranti, pamekasnyané; balé banjar,
parhyangan, kulkul, miwah sané lianan,

4.  Krama banjar adat wenang kaepah dados témpék manut pamutus paruman krama banjar

sowang-sowang.

Pawos 3

1. Sowang-sowang banjar adat wenang ngardi awig-awig, pararem pararem maka
pamikukuh banjar adatnyané sowang-sowang.

2.  Awig-awig, pararem pararem banjar adat tan wenang lémpas ring awig-awig Désa
Adat Dénpasar.

3. Awig-awig, pararem banjar adat taler patut kalinggatanganin antuk Bandésa maka
pamikukuh kandugi dados kalaksanayang.

4. Sahanan témpékan tan wenang ngardi pararem, saantukan témpékan punika

wantah sinanggeh pah pahan banjar adat.

Dwityas Sargah
Patitis lan Pamikukuh
Pawos 4
Désa Adat Dénpasar ngamanggehang pamikukuh, minakadi :
ha. Pancasila.
na. Undang-Undang Dasar Negara Republik Indonesia Tahun 1945, pamekas pasal
18 ayat 6, Pasal 18 huruf B
ca. Tri Hita Karana, manut sad acara Agama Hindu.
ra. Hak Azasi Manusia utawi HAM.
ka. Peraturan Daerah Provinsi Bali Nomor 4 Tahun 2019 tentang Désa Adat.

Awig-awig Désa Adat Dénpasar 10

Pawos 5

Luir petitis Désa Adat Dénpasar:

ha. Mikukuhin miwah ngrajegang Sang Hyang Agama;

na. Ngutamayang tata prawretining magama;

ca. Ngrajegang kasukretan désa saha pawongannyané sakala lan niskala;

ra. Ngrajegang tata sangaskaraning pawongannyané, pamekas sané ngiket pakulawargan;

ka. Ngrajegang kasukretan saraja brana druwén désa, druwén pawongannyané sami.

Tretiyas Sargah

Sukerta Tata Pakraman

Palet 1
Indik Krama

Pawos 6

Sahananing sang jenek mapaumahan ring wewengkon wewidangan désa adat puniki sinanggeh
krama Désa Adat Dénpasar.
(2) Krama désa inucap ring ajeng, linggihnyané wénten 3 (tigang) soroh:
ha. Krama ngarep / wed, magama Hindu, sampun tedun mabanjar adat, mipil tur
sareng nyungkemin Kahyangan Désa Désa Adat Dénpasar;
na. Krama tamiu, sané tan ngarep saking dura Désa Adat Dénpasar, magama Hindu,
nénten mipil sakéwanten sareng nyungkemin Kahyangan Désa Désa Adat
Dénpasar;
ca. Tamiu, sané nénten magama Hindu, wantah sareng nyungkemin pawongan,

palemahan Désa Adat Dénpasar.

-
Awig-awig Désa Adat Dénpasar 11

Pawos 7

Krama désa adat:

(1) Sahanan krama désa sané sampun marabian, patut ngawit tedun makrama.
(2) Satunggil krama, manut linggih kulawargannya, patut keni sinalih tunggil ayah-ayahan:
ha. Ayahan utama (prakulit, pamangku);
na. Ayahan ngarep;
ca. Ayahan balu / pangélé;
ra. Ayahan daha truna.
(3) Sasengker ngawit tedun ngayah :
ha. Marep ring krama désa sané mawit saking pawiwahan, nem sasih saking puput
makalakalaan;
na. Marep ring krama désa sané mawit saking ngarangin, kasulurang manut
pararem.

(4) Nangken panumaya ngétang gebogan krama, kelihan banjar patut ngwantunin nyacah
jiwa miwah mastikayang gebogan krama rawuhing ayah-ayahannyané ring wewidangan
banjar adat sowang-sowang.

(5) Mastikayang cacah jiwa, gebogan krama rawuhing ayah-ayahannyané kapikukuhang
antuk pamutus paruman krama banjar adat sowang-sowang kandugi kéngin
kalaksanayang.

(6) Pamutus inucap digelis kasurat ring likita pawongan utawi pipil krama.

(7) Krama désa ngarep / wed wenang nyada sané mateges mademang ayahan, yan sampun
kapastika luiré:

ha. Sungkan tahunan;

na. Yan sampun maderbé pangentos utawi panyledihi;

ca. Risampun mayusa 60 warsa yan tan maderbé panyledihi;
ra. Pinunas ngraga.

(8) Sang saking séwosan désa yan sareng tedun makrama désa ring Désa Adat Dénpasar
patut keni batu-batu utawi pamogpog, agengnyané kasulurang manut pararem.

(9) Yan wénten krama saking séwosan désa sareng ngranjing makrama désa ring Désa Adat

Dénpasar patut kadulurin antuk surat katerangan sané jangkep.

Awig-awig Désa Adat Dénpasar 12



(v9)

(g})

(3)
()

uv?uaufl\d\\
Mwm%\ﬁnvzmmm?%\Maajgm7mw/®ﬂ\ »‘Iu‘aemqma@muwsvgm)ngmw?M?m
mu&ogﬁv\A?mw/ﬂm\\

Q < & N O
uwmw»‘??ﬂaummwwwm?mmmmw N\

Q & 00 O & AN
uwmws@JM@(umaﬂ)mwmmmqmmmm«sﬂ\\

uquam’l'\w\\

(%) gﬁa%ﬁaqmm\ W'&?mz

(g)

(2)

(v9)

fo) N fo) 0 0
um\ Mwﬁﬂumm@nuwuﬁ‘l\umga’]\ugm U?WK‘)UMWU?MW@AWG\Q\\
l'g)] (=N
A \ o) 0 fok)
961\ wmuzj.nuaa\sy.nw«amv?mm?mcjmm ’KZUWWMT\MMZOM?%@ T™INV
<X s - K] 7«\7
peadioy By
A 0 0 U0
9 (S [~N
AO &
MMO@M?@QM%\ U‘lS\%‘lSlhrls
0
0 N 0 CO0O000 N 0
[~S 1™ N & (~N
WU
\ oSy alipGuenseens)y
A0 &
n
[o) N 0 0000
W\ MW?@&@WWU?MW@Z&WH@O@HMJ?U?WG@G@J'@@IW%&I\\
- ™M N [ V]

1gBgninpgSwens

U‘?U’DM}‘\WC
@av?mmijosymin '?U?N?UM?W?‘EA%@J??%K;@L&\ 'S}flz

\ A\
\ Mmg‘amo@m unu V?@‘EJI%@;I’\ ‘EA%@M&O‘EAMMWUWMM??WUE}NU

M\ mvo&n}wmaayu&vmv?maavmaa\\

[N



Pawos 8

(1) Sahananing warga désa sané sampun munggah daha / truna, sowang-sowang patut sareng
ngayah sané kawastanin ayah daha / truna.

(2) Ayah daha/ truna punika kapupulang sajeroning sekaa truna.

(3) Sekaa truna punika patut wénten ring sowang-sowang banjar adat.

(4) Paiketan Yowana kaadegang ring Désa Adat.

(5) Paiketan Pangistri (Pakis) kaadegang ring Désa Adat.

Pawos 9

(1) Swadharmaning krama désa, luiré:
ha. Satinut ring sadaging awig-awig, pararem, pasuara miwah geguat-geguat désa
adat;
na. Tan maren sareng mautsaha mangda désané prasida nyujur petitis, sakadi sané
munggah ring pawos 4, ring ajeng.
ca. Sayaga sareng natakin panes tis kértiyasan désa adat.
(2) Sang sinanggeh krama tamiu, patut:
ha. Satinut ring tetiwak désa adat ngeninin indik ngupadi kasukretan désa adat ring
sakala, niskala.
na. Tan kéngin nungkasin kértiyasan désa adat.
(3) Sang sinanggeh tamiu, patut:
ha. Satinut ring tetiwak désa adat ngeninin indik pawongan lan palemahan.

na. Tan kéngin nungkasin kértiyasan désa adat.

Pawos 10

(1) Krama désa rawuhing kulawargannya wenang polih pangayoman prajuru manut dresta,
ngeninin:
ha. Sangaskaraning kauripannya sané mabuat, minakadi mastikayang paiketan sulur
pakulawargan.
na. Kasukretan miwah kasucian déwék, parhyangan, miwah karangnyané.

ca. Kasukretan padruwénnyané sowang-sowang.
.

Awig-awig Désa Adat Dénpasar 13

ra. Nyarengin paruman krama désa, saha wenang sareng mastikayang pamutus
paruman krama désa.
(2) Sahanan krama désa rawuhing sang sinanggeh krama tamiu, wenang polih pangayoman

ngamanggehang kasukretan sikian, rawuhing padruwénia sowang-sowang.

Pawos 11

(1) Sahanan krama sané ngerobang utawi ngajak anak lian boya wénten paiketan
pakulawargan, upami ngajak wong duduk dudukan, patut atur supéksa ring kelihan
banjar.

(2) Krama sané ngarobang, patut samakula negenang lampah sang kaajak, marep ring
sukretan désa adat.

(3) Kelihan banjar ngunggahang pasadok punika ring likitan pawongan banjar, saha nyiarang

sajeroning paruman krama banjar.

Pawos 12

Wusan dados krama désa, luiré:
(1) Sangkaning:
ha. Séda.
na. Pinunas ngraga.
ca. Kanorayang, malantaran piwal ring awig-awig miwah pararem krama désa,
utawi tan satinut ring pituduh prajuru sajeroning indik nyupat sikian, minakadi
nénten prasida ngeséhin prawrertinia.
ra. Tata titi niténin wusan dados krama désa inucap ring ajeng, kasulurang manut
pararem.

(2) Sang wusan dados krama désa tan polih pahpahan druwén désa utawi banjar, sajawaning
pahpahan sané mawit saking utsahan désa utawi banjar manut pararem, tur tan polih
pasayuban malih sajeroning ala ayu.

(3) Sang kanorayang kéngin malih tedun makrama désa malarapan antuk katerima ring
banjar adat sowang-sowang, maweweh pamogpog batu-batu manut pararem.

|
Awig-awig Désa Adat Dénpasar 14

Pawos 13

Sahanan krama désa, patut keni tetegenan utawi ayah-ayah, luiré:
(1) Ayahan ngarep, mapiteges paturunan, peson-peson miwah ayahan mamungkul saking
krama ngarep.
(2) Ayahan balu, luiré:
ha. Balu rémban, sané pianaknyané kantun alit-alit, punika keni ayahan Balu
rémban, sané kasulurang manut pararem;
na. Balu nglintik, keni ayahan balu manut balunnyané, yan lanang keni ayahan
lanang, yan istri keni ayahan istri.
(3) Ritatkala ngardi wewangunan marep kabuatan désa adat, kramané sajaba keni ayahan
manut Pawos 7, taler keni paturunan sakadi ring sor:
ha. Paturunan sama wibhaga manut pararem.
na. Dana punia, manut kalascaryan sang madana punia.
(4) Krama désa, kadadosang:
ha. Mapuangkid utawi tan tedun ngayah / parum;
(1) Rikala nangun yadnya, kaluwasan masengker déwasa.
(2) Keni dedawuhan saking guru wisésa.
(3) Kapialang, luiré sungkan, matepetin, kalayusekaran lan sakancan ipun.
na. Dados ngwakilang ring krama tiosan sané sampun menék daha / truna.
ca. Dados mogpog utawi nutug ayahan antuk artha brana utawi ngampel.
ra. Dados nyadé utawi nyuksukin krama ngarep yan sampun munggah daha truna

utawi sampun mrasidayang nganutin krama.

Pawos 14

Kapatutan krama tamiu, tamiu miwah kapatutan krama sané nampi tamiu:
(1) Krama tamiu, tamiu, patut madana punia ring désa / banjar adat manut pararem.
(2) Krama tamiu, tamiu patut polih pasayuban marupa pamitulung rikanjekan katibén

pancabhaya,

-
Awig-awig Désa Adat Dénpasar 15

(3) Krama sané nampi krama tamiu, tamiu jantos marerepan:
ha. Sakancan krama tamiu, tamiu saking dura désa, mangda kasadokang pinih kasep
arahina saking ngawit marerepan ring genah sang nerima.
na. Yéning krama tamiu, tamiu punika madunungan jantos asasih, kelihan banjar
patut nuréksain kabuatannyané madunungan, kaadungang ring surat katerangan
sané ninasang kabuatan ipuné.

(4) Yan kabuatannyané tan manut ring sané madunungan jantos asasih, kelihan banjar
wenang ngwaliang krama tamiu, tamiu inucap.

(5) Yéning krama tamiu, tamiu punika jenek rawuhing nem sasih taler durung kasadokang,
krama sané nampi patut keni pamidanda manut pararem.

(6) Sinalih tunggil krama désa tan kadadosang ngajak wong wadon tuna susila ngranjing
miwah ngrerep ring wewidangan Désa Adat Dénpasar, sapasira ugi sané piwal, patut keni
pamidanda manut pararem.

(7) Krama, krama tamiu, tamiu tan kadadosang makta, nganggén, madruwé sarana, sané
sampun tan manut, tan kapicayang olih guru wisésa, lempas utawi nepas uger-uger sané
kamedalang olih guru wisésa, sapasira ugi sané piwal, patut keni pamidanda manut

pararem.

Paturunan miwah Leluputan

Pawos 15

(1) Paturunan miwah peson-peson sajeroning ngulati kasukretan désa / banjar adat,
kapitegesang ring krama désa / banjar adat.

(2) Prajuru désa / banjar wenang maw¢h leluputan ayahan miwah peson-peson ring sang sané
kainggilang linggih miwah sang kawelasarsan.

(3) Sor singgih leluputan miwah bacakan sang polih leluputan, kaunggahang sajeroning

pararem.

Awig-awig Désa Adat Dénpasar 16

Palet 2
Parayogya Désa

Pawos 16

Parayogya Désa Adat Dénpasar inggih ipun:
ha. Tedung Désa;

na. Panglingsir Désa;

ca. Prajuru Désa;

ra. Sabha Désa;

ka. KertaDésa;

da. Kasinoman,;

ta. Pecalang / Langlang;

sa. Prajuru Banjar Adat.

Tedung Désa lan Panglingsir Désa

Pawos 17

(1) Tedung Désa Adat Dénpasar inggih punika Ida Cokorda Puri Pemecutan lan Ida Cokorda
Puri Dénpasar.
(2) Swadharmannia, dados pangayom lan paneduh désa gumanti prasida ngwetuang
karahayuan, kasukretan krama maka sami.
(3) Kawenangannia, ngicénin dharma tetimbang mantuka ring prajuru, ritatkala wénten
pikobet.
(4) Swadharman Panglingsir Désa, wenang mapaica saluiring dharma tetimbang ring Prajuru
Désa.
ha. Indik nibakang padéwasan.
na. Indik bebantenan, pamargin upakara.

ca. Indik ngupapira parhyangan.

Awig-awig Désa Adat Dénpasar 17

Sabha Désa

Pawos 18

(1) Sabha Désa, inggih punika pamucuk désa sané¢ sampun wikan ring indik dharmaning
agama lan dharmaning negara.
(2) Swadharman Sabha Désa, ngicénin dharma tetimbang majeng ring Prajuru Désa, lwirnya:
ha. Ngardi awig-awig lan utawi pararem Désa Adat.
na. Ngrincikang pawangunan Désa Adat.
ca. Ngrincikang olih-olihan lan prabia Désa Adat.

ra. Nglaksanayang pangrencana Désa Adat.

Tata Cara Ngadegang Sabha Désa

Pawos 19

(1) Sabha Désa akwéhnya 5 (limang) nyantos 9 (sanga) diri.
(2) Sané dados kaadegang Sabha Désa lwirnya.
ha. Mawiwit saking krama ngarep, naenin dados Prajuru Désa utawi Prajuru Banjar,
turmaning kautus olih Kelihan Banjar Adat.
na. Sang sané sampun sinanggeh wikan ring tata cara, sastra, budaya Bali lan dresta.
ca. Sang sané sampun sinanggeh uning ring indik bebantenan miwah caru, manut
linging Tatwa Wrespati Kalpa, Widhi Sastra, Mpu Lutuk miwah
sapanunggalannia,
ra. Sang sané sampun sinanggeh uning ring padéwasan manut wariga,
ka. Sang sané siyosan ring punika, sané ngawinang désané makrama rahayu,
da. Ritatkala kacawis, mayusa nénten langkungan ring 70 (pitung dasa) warsa,

ta.  Kapilih olih Prajuru Désa.

Awig-awig Désa Adat Dénpasar 18

Kerta Désa

Pawos 20

(1) Kerta Désa inggih punika genah Prajuru Désa lan krama désa nunas dharma tetimbang
yéning wénten nepasin daging awig-awig.
(2) Swadharma Kerta Désa, wenang mapaica saluwiring dharma tetimbang ring Prajuru
Désa.
ha. Indik Prajuru Désa sané singsal ngamargiang awig-awig.
na. Indik nguwah nguwuhin Awig-awig Désa Adat.
ca. Indik kawéntenan byuta ring désa adat sané kasengguh perkara.
(3) Kawenangannia, ngicénin dharma tetimbang lan ngawantu Prajuru Désa lan krama désa

yéning wénten pikobet indik pamargin awig-awig lan sané kasengguh perkara.

Tata Cara Ngadegang Kerta Désa

Pawos 21

(1) Kerta Désa akwéhnya 3 (tigang) diri nyantos 5 (limang) diri.

(2) Sané dados kaadegang KertaDésa luiré:
ha. Mawiwit saking krama ngarep, naenin dados Prajuru Désa utawi Prajuru Banjar.
na. Wikan ring daging sastra agama, hukum adat lan hukum Nasional.
ca. Ritatkala kacawis, mayusa nénten langkungan ring 70 (pitung dasa) warsa.

ra. Kapilih olih Prajuru Désa.

Prajuru Désa

Pawos 22

(1) Sané kasinanggeh Prajuru Désa nggih punika:
ha. Bandésa.
na. Patajuh Bandésa.
ca. Panyarikan.
ra. Patengen.

(2) Prajuru Désa patut:

Awig-awig Désa Adat Dénpasar 19

ha. Mawiwit saking krama ngarep, naenin dados Kelihan / Prajuru Banjar.
na. Waras lan tan céda angga, tan céda pramana.

ca. Maparilaksana becik lan tan cacad hukum.

ra. Jujur, pradnyan, wicaksana, maderbé pangunadika, lascarya ngayah.

ka. Ritatkala kasudi mayusa ten langkung ring 70 (pitung dasa) warsa.

Tata Cara Ngadegang Prajuru Désa
Pawos 23

(1) Prajuru kaadegang malantaran antuk pamilihan sajeroning paruman krama banjar adat
wewidangan désa adat, sané kasulurang manut swala patra prajuru banjar.

(2) Prajuru Désa kadegang 5 (limang) warsa apisan malarapan paruman agung désa adat.

(3) Prajuru sané wawu kapilih kaupasaksiang ring Pura Kahyangan Désa.

(4) Sajawaning wénten parindikan siosan, sang sampun puputing panumaya dados prajuru,
kéngin kapilih malih.

(5) Bendésa sané sampun puput panumaya dados bendésa, kéngin kapilih malih apisan.

(6) Tata cara ngadegang prajuru nginutin kasumanggeman, manut pamutus pararem désa.

(7) Désa Adat Dénpasar, kaénter antuk Prajuru Désa Adat, kamanggala antuk Bandésa.

(8) Témpék désa/ banjar kaénter antuk prajuru témpék désa/ banjar, kamanggala antuk

Kelihan Témpék Désa/ Kelihan Banjar Adat.

Pawos 24

(1) Bandésa, kawantu antuk:
ha. Patajuh, pinaka wakil Bandésa.
na. Panyarikan, pinaka juru surat.
ca. Patengen, pinaka pangemong utawi juru raksa druwén désa.
ra. Kelihan-kelihan Témpék Désa / Banjar Adat wewidangan Désa Adat Dénpasar.
ka. Kasinoman utawi juru arah ring sowang-sowang Témpék Désa / Banjar.

da. Pecalang / Langlang Désa.

-
Awig-awig Désa Adat Dénpasar 20

(2) Sajeroning ngénterang kasukretan niskala, Bandésa patut kawantu lan masinggihang

pamangku Kahyangan Désa.

Pawos 25

(1) Swadharma Bandésa, luiré:
ha. Ngénterang Paruman Désa Adat.
na. Ngénterang pamargi sadaging awig-awig miwah pamutus paruman krama désa,
sané sinanggeh pararem.
ca. Ngraksa miwah nudonang tata titiné migunayang saraja brana druwén désa.
ra. Nuntun saha ngénterang krama désa rawuhing warga désa sami, ngupadi
kasukretan sakala lan niskala.
ka. Nuntun saha nyaksinin upacara sangaskaraning kahuripan sané mabuat,
minakadi sané ngilitang sulur pakulawargan.
da. Nuntun saha ngénterang warga désa, nginggilang Sang Hyang Agama, kasucian
parhyangan, kasucian palemahan, kasucian pawongan, miwah tata titine
migunayang sétra.
ta. Mawosin miwah niwakang pamutus marep ring wicaran warga désa.
sa. Ngwalanin désa adat, nyeledihi matemuang bawos ring sapasira ugi.
wa. Lan sané siosan sané wénten pakilitannya ring désa adat.
(2) Tata titiné nglaksanayang swadharma inucap ring ajeng, tan maren patut satinut ring
daging awig-awig, pararem, dresta miwah pamutus paruman krama désa adat.
(3) Pangalaksanané ring ajeng patut kasiarang ring paruman désa adat, kapungkur ipun.
(4) Sumanggup natak pamutus paruman krama désa adat, ngeninin swadharman sowang-
sowang prajuru.
(5) Panyarikan Désa, ngwantu Bandésa ngaryanin saluwir swalapatra tur nyuratang
saluwiring pamutus paruman désa.
(6) Patengen Désa ngwantu Bandésa ngaryanin utawi ngrincikang sakaluir pangranjing
miwah pamedal jinah désa adat lan ngupapira druwén désa.
(7) Kesinoman Désa, ngwantu Bandésa nyobyahang swalapatra utawi pamutus paruman
désa.
(8) Pacalang / Langlang Désa ngwantu Bandésa nreptiang pamargin upakara yadnya,

dharmaning agama lan dharmaning negara.
.

Awig-awig Désa Adat Dénpasar 21

Pawos 26
Prajuru Banjar Adat

Prajuru Banjar Adat kaadegang manut dresta soang soang Banjar.

Pawos 27

Petias utawi olih-olihan lan leluputan Parayogya Désa Adat, manut pamutus pararem.

Pawos 28

(1) Wusan dados Parayogya Désa Adat, sangkaning:
ha. Lina;
na. Pinunas ngraga malantaran / jalaran sané pastika;
ca. Swadharmannya sampun puputing sengker;
ra. Kawusanang / kanorayang olih krama désa dwaning iwang pamargi, menawi
nilar sesana.
(2) Ngentosin, nguwusanang utawi nganorayang Parayogya Désa Adat, patut kamargiang

sajeroning Paruman Agung Désa Adat.

Palet 3
Indik Kulkul

Pawos 29

(1) Dudonan kulkul ring Désa Adat Dénpasar, luiré :

ha. Kulkul Désa magenah ring Pura Désa.

na. Kulkul Banjar magenah ring sowang-sowang balé banjar.

ca. Kulkul Sekaa-sekaa magenah ring banjar.
(2) Kulkul désa / banjar adat, kamanggehang pinaka piranti utawi sarana tengeran maka

wangsit, ring wewengkon wewidangan désa / banjar adat.

(3) Kulkul désa / banjar adat, tan wenang katepak yan tan manut kadi daging awig-awig

puniki:

Awig-awig Désa Adat Dénpasar 22

ha. Tengeran upacara yadnya ring désa utawi banjar.

na. Tengeran wénten sinalih tunggil warga désa kalayusekaran.

ca. Tengeran ngawit nglaksanayang pakaryan sakadi sané sampun kaarahang utawi
kasiarang.

ka. Tengeran wénten sinalih tunggil krama désa kamalingan.

da. Tengeran wénten sinalih tunggil krama désa kaamuk, kabégal, utawi bhaya pati
siosan.

ta. Tengeran wénten sinalih tunggil warga désa mawiwaha.

sa. Tengeran siosan manut dresta.

(4) Kulkul désa / banjar tan wenang katepak sajawaning wantah tengeran sané patut
katiwakang ring krama désané sami, upami: yadnya ring désa, paruman, pakaryan krama
désa miwah bhaya pati.

(5) Swaran tetepakan kulkul inucap nganutin tengeran, sahanan yadnya, kalayusekaran,
pawiwahan, pancabhaya, miwah sané siosan sakadi ring sor puniki:

ha. Suaran kulkul atuludan lambat, tengeran tedun ngayah wiadin parum.

na. Suaran kulkul bulus, tengeran kapancabhaya, minakadi kamalingan, kabégal,
kaamuk, bhaya pati, miwah bhaya siosan.

ca. Suaran kulkul nguntit, tengeran wénten geni bhaya.

ra. Suaran kulkul limang klentungan lambat, tengeran wénten pawiwahan.

ka. Suaran kulkul tigang klentungan lambat, tengeran wénten kalayusekaran.

-

Pawos 30

(1) Kulkul désa / banjar adat, tan wenang katepak yan tan sangkaning pituduh prajuru,
sajawaning tengeran kapancabhayan.

(2) Sang nepak kulkul désa / banjar adat, tan sangkaning pituduh prajuru, patut digelis atur
supéksa maka buatan panepaké; yan piwal, sang mamurug wenang katibakin danda,
manut pararem.

(3) Kulkul sekaa-sekaa miwah kulkul pondokan, tan kalugra nyawerin utawi matehin sukat
miwah tetepakan kulkul désa / banjar adat, pradé mamurug, sang mamurug taler wenang
katibakin danda, manut pararem.

(4) Sahanan kulkul banjar sawewidangan Désa Adat Dénpasar, patut sareng katepak pradé
wénten sinalih tunggil kulkul banjar, nyihnayang wénten kapancabhayan, minakadi;
alapati, bhayapati, lan sakancan punika.

Pawos 31

(1) Suaran kulkul tengeran makarya, patut katedunin antuk ayahan manut daging dedawuhan
utawi sesiar.

(2) Suaran kulkul tengeran kapancabhayan, patut katedunin antuk sahanan krama rawuhing
trunané saha makta gegawan pamitulung, manut kawéntenan bhayané.

Palet 4
Indik Paruman
Pawos 32
(1) Dudonan paruman ring Désa Adat Dénpasar, luiré :

ha. Paruman krama désa;

na. Paruman krama banjar;

ca. Paruman prajuru, kawéntenang ritatkala ngrincikang pamargi lan utsaha désa
adat;

ra. Paruman sekaa-sekaa.

|

(2) Sahanan paruman wawu kéngin kakawitin sasampuné katedunin antuk pinih kedik atenga
lintang saking sang patut ngamiletin paruman, kariyinin antuk tengeran suaran kulkul,
mabusana adat madya, tan kalugra makta gegawan sakaluwiré, saha ngarcana Bhagawan
Panyarikan, majalaran widhi widhana lan cané.

(3) Maka pangawit, kalaksanayang panyacah krama, karuntutin antuk nyacah dedosan, wawu
kalanturang antuk parum; sasampun parumané puput, patut kacacah malih, tur sané
kasép, sang ninggal paruman tan pasadok miwah sané dosa, wenang katibakin danda,
ageng alit ipun kasulurang manut pararem.

(4) Sajeroning paruman tan kalugra ngwetuang, masuara ghora minakadi ngardi biota. Sang
sané mamurug, wenang keni pamidanda béa pacamil, sakadi dandaning anguman-uman
ring paseban, sané kasulurang manut pararem.

(5) Pamutus bebawos sané briuk sapanggul utawi ingkup, punika sané kaaptiang tur
kamanggehang. Pradé nénten prasida, suarané sané makéhan sinanggeh pamutus

paruman.

Pawos 33
Sahanan ayah ngarep miwah ayah balu patut nyarengin paruman désa / banjar adat, tur

wenang sareng mastikayang pamutus paruman.

Pawos 34
(1) Paruman désa, kawéntenang sanistannia 6 (nem) sasih apisan.
(2) Paruman prajuru, kawéntenang 3 (tigang) sasih apisan.
(3) Paruman krama banjar, kawéntenang manut banjar sowang-sowang.

(4) Paruman sekaa-sekaa, kawéntenang manut kabuatan.

Pawos 35
(1) Sajeroning paruman désa, Bandésa patut nyiarang pamarginé ngénterang désa pamekas
ngeninin indik:
ha. Munjuk lungsur gebogan krama adat saha ayah-ayahnyané;

na. Indik panelas prabéan yadnya, wewangunan, miwah sané lianan, pamekas indik

-

sulur artha brana druwén désa;
ca. Pamargin utsaha désa sané mabuat;
ra. Sahanan wicara saha pamutusnyane;
ka. Daging pararem miwah paswara sané mabuat;
da. Pangrencana prajuru, ngeninin utsaha désané kapungkur;
ta. Miwah sané lianan.
(2) Sahanan sané kasobyahang Bandésa ring ajeng patut katiténin saha katiwakin pamutus
antuk paruman désa.
(3) Pamutus paruman désa inucap ring ajeng patut katinutin antuk krama désa sami, pamekas

antuk prajuru.

Pawos 36

(1) Paruman désa wenang ngamedalang pararem, maka pamitegep panglaksanan awig-awig.
(2) Daging sahana pararem patut satinut ring daging miwah dudonan panyacah awig-awig,
siosan ring pararem panyahcah awig-awig, taler patut kakardinin :
ha. Pararem Pengelé inggih punika pararem sané kakardinin sané nénten munggah
ring pararem panyahcah awig-awig.
na. Pararem Panepas Wicara inggih punika ngeninin indik pamutus wicara ring
Désa Adat.
ca. Pararem-pararem inucap patut kasobyahang ring krama désa lan kasadokan ring
guru wisésa jagat Bali.
(3) Sané patut kaunggahang sajeroning pararem, minakadi:
ha. Murdha citta pararem sané kakardinin;
na. Etangan panyahcah daging pararem;
ca. Agung alit pamidanda, panikel lan sakancan ipun;
ra. Tata sulur ngamargiang awig-awig;
ka. Miwah indik siosan sané kangkat kaanggén negepin daging awig-awig.
(4) Paruman désa sinanggeh ngawisésa sajeroning mastikayang tata cara ngénterang Désa

Adat.

-

Pawos 37

(1) Paruman inucap patut katuntun antuk Bandésa,

(2) Sahanan Prajuru Désa, wenang tur patut nyarengin Paruman Prajuru Désa.

(3) Paruman Prajuru Désa, kawenangang wantah ngrincikang pangrencana marep ring
kabuatan désané kapungkur.

(4) Paruman Prajuru Désa Adat, tan kawenangang ngamedalang tetegenan ring krama désa,

sadéréng kaingkupin antuk krama désa.

Pawos 38

(1) Paruman Prajuru taler wenang ngamedalang pasuara maka pamitegep pamargin awig-
awig.
(2) Daging paswara tan maren patut:
ha. Manut pituduh Sang Ngawa Rat / Guru Wisésa.

na. Utawi manut pamutus sané pecak sampun dados pararem krama désa.

Palet 5

Indik Druwén Désa

Pawos 39

(1) Sané kamanggehang dados druwén Désa Adat Dénpasar luiré:
ha. Kahyangan Tiga minakadi : Pura Désa / Bale Agung, Pura Puseh, lan Pura Dalem
Kahyangan Badung.
na. Palemahan Désa.
ca. Utsaha Désa marupa LPD, Pasar Désa lan utsahan désa sané tiosan.
ra. Wewangunan minakadi balé désa.
ka. Tanah Sétra:

1) Sétra Agung Badung.

|

da. Tanah laba pura manut lepihan;
1) Laba Pura Dalem Kahyangan Badung.
2) Laba Pura Désa, lan
3) Laba Pura Puseh.
ta. Tanah tanah Sétra siosan sané wénten ring wewidangan Désa Adat Dénpasar
makadi: Sétra Pemecutan Kelod, Sétra Lumintang, Sétra Penamparan, Sétra
Sumuh / Simpang Nem, Sétra Sebelanga, Sétra Pekandelan, kadruwé olih Banjar

Adat utawi Dalem Khayangan / Prajapati soang-soang ring wewidangan inucap.

Pawos 40

(1) Olih-olihan Désa Adat Dénpasar, mawit saking:

ha. Cecingkreman krama.

Na. Cecingkreman krama tamiu.

Ca. Paturunan utawi punia tamiu.

Ra. Pah-pahan LPD lan utsaha sané tiosan.
Ka. Paican Guru Wisésa.

Da. Dana punia tiosan sané patut.

(2) Nyabran paruman krama désa, Bandésa patut nyiarang munjuk lungsur
sapanunggalannya sané sinanggeh druwén désa.

(3) Sahanan olih-olihan inucap ring ajeng sané sinanggeh druwén désa, kaanggén prabéa
piodalan miwah wewangunan ring pura, taler prabéa siosan marep ring kabuatan désa
adat.

(4) Sakaluwiring druwén désa patut wénten likitannia sané pastika, lan patut kawigunayang
manut pararem.

(5) Tan kalugra ngadol utawi ngésahang druwén désa / pura yan tan kacumponin antuk

krama désa sami.

Caturthas Sargah
Sukerta Tata Agama

Palet 1
Indik Déwa Yadnya

Pawos 41

(1) Pura Kahyangan, pura amongan désa, pura / palinggih panyiwian krama Désa Adat
Dénpasar, luiré:
ha. Dang Kahyangan.
1. Pura Maospahit Gerencéng.
2. Pura Tambangan Badung.
na. Kahyangan Tiga, amongan krama Désa Adat.
1. Pura Désa / Balé¢ Agung, lan Pura, sané magenah ring Banjar Wangaya
Kelod (Jalan Gajah Mada).
2. Pura Puseh, sané magenah ring Banjar Jematang (Jalan Nusa
Kambangan).
3. Pura Mrajapati lan Pura Dalem Kahyangan sané magenah ring Banjar
Gelogor (Jalan Gunung Batukaru).
ca. Pura / palinggih siosan.
1. Pura Majelangu Gerencéng.
2.  Pura Majapahit Munang Maning.
3. Pura Jagatnatha.
4. Palinggih Tirta Hening ring Banjar Wangaya Kaja.
5. Pura Para Sanak Pura Désa, lan Pura Para Sanak Pura Tambangan
Badung manut lepihan.
(2) Piodalan ring Pura Kahyangan Tiga Désa Adat Dénpasar sakadi ring sor puniki:
ha. Pura Désa / Balé Agung (Banjar Wangaya Kelod ), nyabran Anggara Kliwon
Wuku Tambir.
na. PuraPuseh (Banjar Jematang), nyabran Redité Umanis Wuku Langkir.

ca. Pura Dalem Kahyangan (Banjar Gelogor), nyabran Budha Umanis Medangsia.

(3) Pamargin pangaciné ring Pura Kahyangan Tiga inucap ring ajeng, manut kecap sastra
agama, dresta saha kalaksanayang nista, madhya, utama.

(4) Rikala piodalan ring parhyangan sané dados panyungsungan désa adat, wenang krama
désa lanang istri pedek maaturan ka parhyangan inucap, sajawaning sang sané
kacuntakan.

(5) Ritatkala piodalan ring parhyangan, wenang sang sané tangkil nganutin tata cara
mabusana luiré:

ha. Lanang, mawastra, makampuh, masabuk, lan madéstar;
na. Istri, mawastra, maubed-ubed utawi seléndang wiyadin masenteng.
(6) Wong sunantara wenang ngranjing ka pura, sakéwanten mangda ipun mapanganggé

nganutin tata cara sané kamanggehang.

Pawos 42

(1) Ring sowang-sowang Pura Kahyangan Tiga, patut kaadegang Pamangku Gedé lan
pamangku sané tiosan.
(2) Pidabdab¢é ngadegang Pamangku Gedé lan pamangku sané tiosan, nganutin sinalih
tunggil:
ha. Mawiwit saking turunan utawi ngwaris.
na. Malantaran nyanjan utawi nuhur ring pura sané pacang ngadegang pamangku.
ca. Majalaran kapilih antuk krama désa.
(3) Sang sané tan wenang kaadegang dados Pam ngku Gedé¢ lan pamangku sané tiosan, luiré:
ha. Céda angga, luiré; pécéng, pérot, cungih lan sapanunggalannyané.
na. Nandang sakitila, ayan, buduh miwah sungkan sané tan sida katambanin.
ca. Sang maderbé parilaksana nénten becik.
ka. Sapasira ugi sané nénten kapatutang manut sastra agama lan dresta.
(4) Prabéa ngadegang Pamangku Gede ring Pura Kahyangan Tiga lan Pamangku sané tiosan:
ha. Prabéa Adiksa Widhi utawi ngwintenang Pamangku Gede ring Pura Kahyangan

Tiga kamedalang miwah kalaksanayang antuk Désa Adat Dénpasar.

na. Prabéa Adiksa Widhi utawi ngwintenang pamangku sané tiosan ring Pura
Kahyangan Tiga, kalaksanayang olih prajuru pura sowang-sowang manut dresta.

ca. Pitra yadnya Pamangku Gede ring Pura Kahyangan Tiga riwekas, kalaksanayang
antuk kulawarga Pamangku Gede inucap turmaning kasanggra antuk Désa Adat,
sanistannya brahma prayascita (ngabén) manut pararem.

ra. Indik prabéan pitra yadnya, yan pamangku tiosan séda riwekas, prajuru pura
sowang-sowang patut mawéh dana punia manut dresta.

(5) Pamangku, patut ngamanggehang sesana miwah agem ageman pamangku.

Pawos 43

Swadharmaning Pamangku Pura Kahyangan Tiga luwirnya:

ha. Ngénterang upacara piodalan ring Pura Kahyangan Tiga, tur mangda mabusana
sarwa putih lan madestar kapamangkuan.

na. Munggah tedun ring palinggih Pura Kahyangan Tiga miwah ngiyasin Pralinggan
Ida Bhatara.

ca. Ritatkala piodalan ring Pura Kahyangan Tiga, pamangku Pura Parasanak, Pura
Dadia, lan pamangku siosan kéngin ngaturang ayah, sakéwanten patut masadok
pinih rihin ring Pamangku Gedé utawi Paiketan Pamangku sowang-sowang.

ra. Yan pamangku sampun tigang rahina ngayah ring pura, kancit wénten
kulawargannyané kalayusekaran, pamangku inucap tan kenéng cuntaka,
sakéwanten nénten kéngin budal salami piodalan.

ka. Pradé sinalih tunggil Pamangku Pura Kahyangan Tiga kapialang utawi cuntaka,
pamangku sané ngabih utawi pamangku tiosan kéngin ngamargiang sané patut

kalaksanayang olih pamangku sané kapialang utawi kapiambeng punika.

-

Pawos 44

Petias utawi olih-olihan Pamangku Pura Kahyangan Tiga, luiré:
ha. Panyolasan (panuwuran) miwah sarin canang aturan krama manut dresta.
na. Luput pakaryan miwah luput pepeson sané lianan manut pararem sowang-

sowang banjar.

Pawos 45

(1) Pamangku kagentosin riantukan;
ha. Séda.
na. Pinunas ngraga, manawi sungkan-sungkanan lan sapanunggalannyané.
ca. Kawusanang antuk krama riantukan nilar sesananing pamangku.
(2) Pradé pamangku kawusanang sangkaning malaksana asta dusta, keni pamidanda manut

pararem.

Pawos 46

Indik kasukretan kahyangan kadudonang sakadi ring sor puniki :
(1) Sané nénten kalugra ngranjing ka pura, luiré.
ha. Sang katiban cuntaka, minakadi sebel ngraga.
1) Sebel kandel ngarajaswala, salami déréng mabersih.
2) Sebel antuk ngembasang putra miwah karuron salami 42 rahina.
3) Sebel panganténan, sadéréng mabiakala utawi makala-kalaan.
4) Sebel kalayusekaran, manut sengker.
na. Makta sahananing bebaktan sané sinanggeh ngletehin, manut kecap sastra
agama.
ca. Sato ageng minakadi wewalungan suku pat, sajawaing rikala mapepada.
ra. Anak alit sadéréng mayusa tigang sasih.
ka. Mabusana sané tan manut kadi tata caraning ngranjing ka pura sadéréng polih
pituduh saking Prajuru Désa Adat.

(2) Tata busanané ngranjing ka pura, kasulurang manut pararem.

-

(3) Pratingkah¢ tan wenang ring pura, luiré:

ha. Masumpah utawi macoran, sajawaning wit saking pituduh Prajuru Désa Adat
utawi Pararem Désa.

na. Ngamedalang wak parusia, minakadi mamisuh, marebat, majaljal, mabawos
banggras sané ngwetuang rebat lan sakancan ipun.

ca. Mabanyu, makoratan, masesenengan, makolem dados asiki lanang wadon,
nyangsang busana.

ra. Ngias raga minakadi maculang wastra, maculang pusungan lan sakancan ipun,
sajawaning sang sulinggih miwah pinandita.

ka. Masusuin anak alit.

da. Munggah tedun ring palinggih.

(4) Siosan ring pamangku tan kalugra munggah tedun ring palinggih, sajawaning wit saking
pituduh Prajuru Pura utawi Prajuru Désa Adat.

(5) Sang sané mamurug kecap ring ajeng, wenang keni déwa danda, manut pamutus pararem.

Pawos 47

(1) Yan wénten jadma karauhan ring pura, boya sangkaning nyanjan tur ngawinang kraman¢
biapara, wenang keni déwa danda lan artha danda sané kasulurang manut pararem.

(2) Pradé Kahyangan Tiga keni durmanggala minakadi kapancabhayan, pamangku patut
digelis masadok ring Prajuru Pura kalanturang ka Prajuru Désa Adat.

(3) Indik upakara lan upacara pamahayu kadurmanggalan Kahyangan Tiga inucap, manut

kecap sastra agama, sané kasungkemin olih Prajuru Pura lan Prajuru Désa Adat.

-

Palet 2
Indik Resi Yadnya

Pawos 48

(1) Sang pacang madeg sulinggih utawi madwijati patut masadok ring Prajuru Désa Adat
miwah Parisada Hindu Dharma.

(2) Prajuru Désa Adat patut ngawas lan niténin tur wenang mialangin, pradé kacihna wénten
indik sané tan manut kecap sastra agama, tur sareng nyaksinin upacara padwijatiannia,
saha nglantur nyiarang sajeroning paruman krama désa.

(3) Krama désa patut madana punia sapamadeg miwah ring lebar sang sulinggih ri wekas,
katuntun antuk Prajuru Désa.

(4) Sang sulinggih wenang polih leluputan ayahan miwah peson-peson manut pararem

sowang-sowang banjar.

Pawos 49
(1) Sajeroning muput yadnya, sang sulinggih patut ngutamayang muput yadnya ring
wewengkon Désa Adat Dénpasar.
(2) Krama désané sami, patut sareng ngawas lan niténin katuntun antuk Prajuru Désa Adat.
(3) Sahanan yadnya sané kalaksanayang olih sowang-sowang krama désa, patut kapuput olih

sulinggih utawi pinandita manut kawenangannia sowang-sowang.

Palet 3
Indik Pitra Yadnya

Pawos 50
Dudonan pamargin pitra yadnya:
(1) Pangupakaran sang sé¢da luwirnya.
ha. Mendem utawi ngeseng, makacihna pakingsan ring ibu pertiwi utawi ring
Bhatara Brahma.
na. Pangabénan utawi palebon.
(2) Upacara Pitra Yadnya ri wusan pangabenan utawi palebon kamargiang ngroras utawi

mamukur (atma wedhana), kalanturang nglinggihang Déwa Pitara.

Pawos 51

Swadharmaning désa utawi banjar adat luwirnya:

(1) Banjar adat ring wewidangan Désa Adat Dénpasar, patut sareng nyanggra yan wénten
sinalih tunggil krama sané nglaksanayang upacara pitra yadnya.

(2) Indik panyanggrannyané kasulurang manut pararem banjar adat.

(3) Pamargin sawa, saha upacara ka sétra patut mangda dabdab tur antar, tan kéngin masuara
ghora (ngarap), yan mamurug keni pamidanda manut pararem.

(4) Sang pacang nglaksanayang upacara Pitra Yadnya minakadi kalayusekaran, mangda
masadok ring Prajuru Banjar Adat, sang sané nglaksanayang upacara ring Sétra Agung
Badung keni prabéya mareresik akéhnyané manut pararem. Sétra-sétra sané siosan manut

pararém sowang-sowang.

Pawos 52

(1) Sinalih tunggil krama Désa Adat Dénpasar yan katekaning pati, wenang mendem,
ngeseng, palebon ring Sétra Agung Badung manut pawosan.

(2) Yan wénten sinalih tunggil krama désa sané¢ durung madruwé sétra pawosan, yan
katekaning pati, wenang mendem, ngeseng, palebon ring Sétra Bugbugan, manut pituduh
prajuru lan sané kawenangang wantah nglangkir, nglungah.

(3) Yan wénten krama tamiu sané maagama Hindu padgatakala taler kadadosang nganggén
Sétra Bugbugan kadulurin antuk pasadok ring Prajuru Désa Adat Dénpasar, sakéwanten
kadadosang wantah makingsan ring geni lan palebon kéwanten. Antuk punika sang sané
madruwé karya patut ngaturang pananjung batu ka Désa Adat Dénpasar akwéhnyané
manut pararem.

(4) Yan wénten krama saking dura désa ngiring utawi matempung ngabén ring wewengkon
Désa Adat Dénpasar, wenang sang kairing utawi sang katempungin punika ngaturang
jinah pangelét sétra ka Désa Adat Dénpasar, akéhnia manut pararem.

(6) Tan kadadosang mendem sawa, ngentas sawa, ngeseng sawa ring wewengkon Sétra
Agung Badung Désa Adat Dénpasar rikalaning:

ha. Rerahinan Jagat.
na. Piodalan ring Pura Kahyangan Tiga.

ca. Prawani, Purnama Tilem.

Awig-awig Désa Adat Dénpasar 35



QGIII\ wgw‘ammfl\ N’AQ'GQGW?UI‘D’JQ,I\ Mﬂgjﬁﬂqummqm@mjmmgaﬂmm ’\\

() WWW‘DN&C\@ mao@ummmvzuao@mmuqmmumqﬂaa?mwuuwmmm
[ ‘l{*g wes W d - e 7

\WU och mns@s@ué’mmn\\

(V) wmuw?ma?mgmwjmm\G%ﬁpémwmummmwm(a)wo@muawwm\\

(W) wgv\jﬁmmuwwmmqamjmaﬂ\ mgmaﬂmm

(re¥e) Mufmmuj&Mv?mu&\mqmqﬂdﬂwﬁjmﬁjfmwauﬁaummﬂﬁwn \umxg
v?waam?uejxsyumgav?mwmmuﬂ\ uyas@mo@uojoswoj ﬂ\ mos;w.nmgafl\\

(t¥ed) v?mnqoefa?u?nm?mmuv?&amv?mmmujmosmmo?.mmv?mamu&ymwmv?m'm

@ggu7m7ms@1\ Mnucev?u@x).m%uywuywmas;ww?u‘aufl\e]g\ MU(G\)
Ry

uquzm’l\qg\\
(o) ﬁmajpj.m./n?u@n\ uym7u&m@m7u&\ ﬁo@mzﬁwrvjmfl\ a\gn%o?.nuajmm
%\ mv?m‘b@%wjmv%aan@?wmwmaguw&w A\ quuégﬁwﬁﬁg%ummug
O
AR AT AR (A O 7u1m ummqo@mm

Lo} o} ‘ \pa AO O A
‘EAMfl\ DN QQMU@H)WHMNWWSQWUWQ@?M‘DUMM?W’DN??W‘DM\\
© [

S

& N _Q
(2) wv?@@g@mejuummqgmmmqu&me\ uymnmmwm mmmm’]\ umgtsmw

S 9 ("
ujuyﬁm&%rj?'a?mu\\
uquam’l\@ls\\
() 7w%ﬁmv§76}«ﬁ@aw3 Gmﬁﬁawumqmwm’l\ 9213’\ a?ﬂ\ mm’la%ﬂ%v?m
9

0
™\ e

& ‘@mvzmag uymwmv?wamw«??\\
(©) woaqwam@mmuaa&a%au PR
& TR &g

VN LD mﬁu@mﬁwﬁo 'n\.n oI Al A UG@%@UMWU@Nb&
(9) opuerdne Sow i dmnue e qal 96

Q Q \.
@#UWU?HW@»\K\‘G\Q?“\G@JM\ 26\
[2Y



ra. Semut Sedulur, Kala Gotongan;

ka. Budha Manis, lan Kajeng Kliwon, sadurung puput pangilén ilén ring Pura Dalem
Kahyangan;

da. Yan wénten mamurug, banjar sané ngarepin wenang kadanda akéhnya manut
pararem.

(7) Ritatkala dina Budha Manis lan Kajeng Kliwon wenang sawané kapendem nyoréang
sawatara galah 18.00, tan hana pamidanda.

(8) Yan sawa raré durung ketus untu, wenang mendem ring rahina sakadi ring ajeng (6) tan
hana pamidanda.

(9) Tan kalugra nginepang bangbang lan pamalungan, nglangkir lan nglungah.

(10) Sapasira ugi sané pacang nganggén Sétra Agung Badung siosan ring upakara pitra
yadnya, patut polih pamutus Paruman Désa Adat, turmaning keni panukun sétra, manut
pararem.

(11) Désané mawéh galah ring sang sané maderbé kalayusekaran sajeroning pitung rahina
kéngin mendem miwah ngabén, sajawaning wénten sengker uger-uger manut Pawos 52

kaping (6) ring ajeng.

Pawos 53
(1) Sang lampus salah pati, ulah pati lan ngulah pati, minakadi anyud, kelem lan
sapanunggalannia, dados bakta budal tur kapratéka sakadi patut, sakéwanten kadulurin
antuk upacara panebusan lan pangulapan, wawu polih panyanggran désa.
(2) Yan wénten jadma istri padem tur kantun ngadut manik, tan wenang kapendem sadéréng
bobotannia embas, manik punika patut kamedalang rihin utawi antuk operasi olih dokter.
(3) Yan wénten jadma padem ring wewidangan Désa Adat Dénpasar, tur tan keni antuk

ngélingin, patut kaatur uningayang ring Guru Wisésa.

Pawos 54
(1) Yéning sinalih tunggil krama nyukserahang karya pangabénan, nista, madya, lan utama
ring désa, indik sengkernyané mangda kaunadika olih prajuru.
(2) Tan dados ngutang sawa makirim miwah nyandung.
(3) Tan dados nglangkar watang ring banjar tunggal margi ka sétra, sadurung wénten

upakara pamelas margi.

Pawos S5
(1) Désa Adat Dénpasar, ngamanggehang indik cuntaka, manut ring Pamutus Mahasabha
Parisada Hindu Dharma Indonesia.
(2) Tatacara nyulurang kacuntakan, manut kecap sastra agama, kaanutang ring dresta sané
kaingkupin sajeroning pararem.
(3) Sinalih tunggil krama sané cuntaka, yan durung buntas, tan kalugra nyarubin genah suci
druwén désa miwah druwén sowang-sowang krama.
(4) Sang mamurug, patut keni déwa danda manut pararem.
(5) Sengker cuntaka manut kawéntenannia, kasulurang sakadi ring sor puniki:
ha. Kalayusekaran, cuntakannia kaanutang ring dresta sané mamargi ring désa
miwah sastra dresta;
na. Ngrajaswala, cuntakannia tigang rahina ngawit saking ngrajaswala, utawi salami
ngrajaswala;
ca. Ngembasang putra, abulan pitung rahina ngawit saking putrané embas, ngantos
kamargiang upakara tutug kambuhan;
ra. Karuron, cuntakannia abulan pitung rahina ngawit saking karuron, ngantos
ngamargiang pamrayascitta;
ka. Pawiwahan, cuntakannia ngantos sampun makala kalaan;
da. Gamia gamana, cuntakannia ngantos sampun kapalasang, karuntutin antuk
mrayascitta sikian, banjar adat, désa adat miwah kahyangan désa;
ta. Salah timpal, cuntakannia kapuputang manut kecap sastra agama miwah dresta
sané mamargi ring désa;
sa. Anak istri mobot malantaran lokika sanggraha kandugi pecak nénten
ngamargiang upakara pabiakawonan, sané cuntaka anaké istri sané mobot
punika;
wa. Anak istri ngembasang putra malantaran lokika sanggraha kandugi pecak nénten
ngamargiang upakara pabiakawonan miwah widhi widhana, sané cuntaka:
1) Sang ngembasang putra;
2) Putrané sané kaembasang.
la. Mamitra ngalang, sané cuntaka sang nglaksanayang mamitra ngalang punika;
ma. Sad atatayi, sané cuntaka sang nglaksanayang sad atatayi punika.

(8) Sang tan kenéng cuntaka, luiré:

ha. Sang sulinggih, Bandésa.
na. Pamangku Kahyangan Tiga rikala piodalan tur sampun ngayah tigang rahina ring

pura sané kaemponin utawi sampun ngalang sasih utawi ngalang tengah.

Pawos 56

(1) Pamargin upacara pangabénan kalaksanayang manut kecap sastra agama miwah dresta
sané mamargi ring désa.

(2) Patus pangabénan kasulurang manut dresta lan pararem sané¢ wénten ring sowang-sowang
bebanjaran.

(3) Panginguné ring krama banjar, kasulurang manut pararem.

Palet 4
Indik Manusa Yadnya

Pawos 57

(1) Krama désa minakadi krama banjar patut sareng nyanggra miwah nitenin yan wénten
krama ngalaksanayang upacara Manusa Yadnya sané¢ mabuat.

(2) Tatacara panyanggrané inucap ring ajeng kasulurang manut pararem.

(3) Sang pacang ngalaksanayang upacara Manusa Yadnya sané¢ mabuat, mangda masadok
ring prajuru.

(4) Manusa Yadnya inggih punika, upacara dharmaning kahuripan manusa, ngawit saking
patemoning kama bang lawan kama petak sajeroning garbha, ngantos lampus ri wekas.

(5) Upacara inucap ring ajeng kamargiang nista, madya lan utama, manut kecap sastra agama

miwah dresta.

Palet S
Indik Bhuta Yadnya

Pawos 58

(1) Désa Adat Dénpasar nglaksanayang Bhuta Yadnya, marep ring kabuatan Désa Adat
Dénpasar.

(2) Pidabdab pamargin Bhuta Yadnya inucap ring ajeng, manut kecap sastra agama, lan
dresta sané kapikukuhang antuk pararem.

(3) Krama désa minakadi krama banjar patut sareng nyanggra yan wénten krama sané
nglaksanayang upacara Bhuta Yadnya sané mabuat.

(4) Sang pacang nglaksanayang upacara Bhuta Yadnya sané mabuat, mangda masadok ring

prajuru.

Pawos 59

(1) Bhuta Yadnya, inggih punika; upakara pabiakala utawi labaan miwah pacaruan sarwa
prani katur ring prethiwi, ring pura, sanggah / mrajan, ring manusa, miwah ring bebutan;
ha. Yadnya sésa minakadi banten jotan nyabran wusan ngratengan.
na. Masapuh sapuh ritatkala ngaturang pujawali ring pura.

(2) Ring Sasih Kanem, kamargiang aturan caru ring catus pata Désa Adat Dénpasar.

Pawos 60

Upakara Tawur Kasanga rikalaning Tilem Kasanga.
(1) Dudonan panglaksanan ipun:
ha. Ring pangelong ping 13, Ida Bhatara Bhatari ring désa miwah sowang-sowang
prasanak sawewidangan Désa Adat Dénpasar kairing antuk krama, mapupul ring
Balé Agung, salanturnia kairing lunga malasti ka segara.
na. Ring pangelong ping 14 Sasih Kasanga, Ida Bhatara bhatari nyejer ring Balé
Agung, tur kakemitin antuk prajuru lan pangempon Pura Prasanak.
ca. Ring Tilem Sasih Kasanga, Ida Bhatara bhatari sadurung mantuk ka payogan Ida
sowang-sowang, katuran lan napak caru ring natar Balé Agung.

-

(2) Upakara Tawur Kasanga, kamargiang ring Tilem Sasih Kasanga manut dudonan:
ha. Pacaruan kawéntenang ring catus pata désa.
na. Ring kulawarga sowang-sowang, mabiakala ring natar paumahan.
ca. Kalanturang antuk ngrupuk minakadi mabuhu buhu.
ra. Yén pradé wénten krama Désa Adat Dénpasar sané makarya ogoh-ogoh rikala
rahina pangrupukan, risampuné puput kaiderang patut kageseng.
ka. Tan kalugra ngrupuk jantos langkungan ring tengah wengi, réh ning rahina
inucap sampun nampih rahina sipeng.
(3) Upakara Tawur Kasanga jantos puput Panyepian marep ring kabuatan Désa Adat

Dénpasar, sami kasanggra miwah kaprabéanin antuk Désa Adat Dénpasar.

Pawos 61

(1) Rikalaning Nyepi utawi sipeng ring pananggal Ping Pisan Sasih Kadasa, sowang-sowang
krama désa patut ngamargiang Catur Brata Panyepian, inggih punika :
ha. Amati geni, tan kéngin maapi api, sajawaning :
1) Ring genah raré sané durung mayusa 3 sasih;
2) Ring genah matepetin anak sungkan;
3) Ring genah layon sang kalayusekaran.
na. Amati karya, tan kéngin nyambut karya, sajawaning pecalang désa lan prajuru
désa, miwah sang sané polih uwak-uwakan marupa lekita pastika saking Sang

Ngawa Rat.
ca. Amati lelungaan, tan kéngin malelungaan mrika-mriki.

ra. Amati lelanguan, tan kéngin maoneng-onengan, ngwijilang suara ghora, nabuh
gegambelan, lan sakancannia.

(2) Nangken Panyepian ring Désa Adat Dénpasar, kaadegang Pecalang utawi Langlang Désa.

(3) Krama désa sané madruwé anak alit, matepetin anak sungkan, miwah madruw¢ layon,

ring pamedalannia mangda kadagingin sawén antuk embotan pandan maka cihna wénten
kapialang.

(4) Catur Brata Panyepian punika kamargiang saking semeng jantos semeng rahina
bénjangné.

.

(5) Bénjangnyané ring pananggal ping kalih Sasih Kadasa, kawastanin Ngembak Geni, sané
mapiteges panglebaran yoga samadhi. Sowang-sowang krama patut saling ngaksamayang

sané kawastanin sima krama utawi dharma santi.

Pancamas Sargah

Sukerta Tata Pawongan

Palet 1

Indik Pawiwahan.

Pawos 62

(1) Pawiwahan inggih punika patemoning purusa lawan pradana, malarapan panunggalan
kayun suka citta madulurin upasaksi sakala niskala.

(2) Krama désa minakadi krama banjar, patut sareng nyanggra miwah niténin yan wénten
krama sané nglaksanayang upacara pawiwahan.

(3) Pamargin pawiwahan, luiré :

ha. Malantaran papadikan.
na. Malantaran ngrorod, mrangkat rihin wawu kakrunayang.
ca. Malantaran nyentana utawi nyeburin.

(4) Indik Pawiwahan ring Désa Adat Dénpasar, kamanggehang manut Undang-Undang
Nomor 1 Tahun 1974, miwah Peraturan Pemerintah Nomor 9 Tahun 1975 indik
Pawiwahan.

(5) Tatacara panglaksanannia, manut kecap sastra agama, miwah dresta sané kapikukuh
manut pararem.

(6) Sinalih tunggil krama sané pacang nglaksanayang upacara pawiwahan, mangda masadok
ring prajuru.

(7) Pawiwahan sané kapatutang ring Désa Adat Dénpasar inggih punika:

ha. Sampun ngamargiang pabyakalan manut sastra agama lan catur dresta.
na. Kaupasaksi antuk prajuru banjar utawi prajuru désa lan guru wisésa.

(8) Parabian sané tan manut kadi ring ajeng, sinanggeh tan patut.

Palet 2
Indik Nyapihan

Pawos 63

(1) Prajuru désa minakadi prajuru banjar adat, wenang sareng mawosin miwah nitenin yan
wénten krama sané mapikayun pacang palas marabian, mangda nénten kadurusan dados
nyapihan.

(2) Yan krama inucap kukuh ring pikarsannyané, désa minakadi banjar adat, nénten
sumanggem ring pamarginnyané, patut kalanturang ring sang rumawos.

(3) Sadéréngé pastika polih pamutus saking sang ngawawenang minakadi sang rumawos

(Pengadilan Negeri), krama inucap manggeh keni tetegenan krama sakadi nguni.

Pawos 64

(1) Tatacara palas marabian, madudonan sakadi ring sor:
ha. Nahur prabéa pasaksi sami matenga.
na. Pagunakayan polih pahan pada.
ca. Pabekel, tadtadan sowang-sowang kakuwasayang niri-niri, sakéwanten indik
warisan kakuwasayang antuk purusa.
ra. Ngariwuwu miwah ngupajiwa pratisentana manut swadharmaning guru rupaka;
ka. Nahur pamidanda marupa panukun suaran kulkul manut pararem utawi manut
dresta.
da. Ngelung jinah bolong manut panglokikan prajuru utawi manut dresta.
ta. Mapamit saking mrajan sang maraga purusa.
(2) Pradé ri wekas sang palas marabian punika kacihnayang adung malih, patut ngamargiang

upacara pawiwahan malih sakadi nguni.

Pawos 65

(1) Wusan mapikuren riantukan sinalih tunggil lampus, kawastanin balu, minakadi balu
lanang utawi istri.
(2) Balu, kabinayang dados:
ha. Balu istri wit sentana rajeg miwah balu istri boya sentana rajeg.
na. Balulanang kapurusa miwah balu lanang nyeburin.
(3) Swadharmaning balu inucap, patut:
ha. Ngamanggehang patibrata tan patut ngamargiang paradara utawi drati krama.
na. Ngwasayang waris pagunakaya, tan dados ngadol, ngadéang, makidihang lan
siosan ring punika, sajawaning polih kabébasan saking pianak utawi kulawarga
pinih tampek saking rabiné, pradé okané kantun alit-alit.
ca. Kéngin ngidih sentana pradé kacumponin antuk kulawarga kapurusa.
ra. Kawenangang mawiwaha malih, pradé wénten kabébasan saking kulawarga
kapurusa.

(4) Balu kaucap tan pageh, sakadi ring sor:
ha. Paradara utawi drati krama.
na. Matilar saking pakubon tan pasadok salami awarsa.

ca. Lémpas ring swadharma siosan minakadi nénten prasida ngeséhin solah

prawreti marep ring pituduh kulawarga kapurusa.

Palet 3

Indik Sentana

Pawos 66

(1) Sentana wénten kalih pawos, sané kaucap prati sentana miwah sentana peperasan.

(2) Prati sentana, inggih punika sentana sané embas saking pawiwahan sané kapatut.

(3) Pradé pawiwahané tan ngwetuang sentana, kéngin ngidih sentana antuk upasaksi sakala
niskala sané kawastanin sentana peperasan.

(4) Pradé pawiwahané tan kapatut ngwetuang sentana, mangda tan kantun kawastanin panak

bebinjat, patut kadulurin antuk panyangaskara.

|

(5) Sentana rajeg inggih punika, prati sentana wadon (pradhana) sané kamanggehang lanang
(purusa) tur rikala nglaksanayang upacara pawiwahan, lanangé patut nyeburin.
(6) Sang kéngin kaarsayang dados sentana rajeg inucap ring wiwit (5) ring ajeng, inggih
punika:
ha. Pratisentana wadon tunggal utawi sinalih tunggil prati sentana wadon, yéning
maka sami pratisentanannyané wadon.
na. Sampun kamanggehang dados prati sentana purusa.
ca. Kapawiwahang kaceburin, kautamayang jadma sané maagama Hindu utawi
jadma sané maagama siosan tur sampun nglaksanayang pamarisuda raga utawi
sudi wadani.
ra. Sang ngamanggehang sentana rajeg patut masadok ring Prajuru Banjar Adat, tur

Kelihan Banjar Adat patut nyiarang ring krama banjar sajeroning paruman.

Pawos 67

(1) Ngadegang sentana rajeg patut nganutin dudonan, kacihnayang antuk artha brana
pamerasan sané kasaksiang sakala niskala.

(2) Sapa sira ugi krama sané pacang ngidih sentana, patut masadok ring Bandésa Adat utawi
Kelihan Banjar Adat, sanistannyané asasih sadéréng pamerasan.

(3) Bandésa Adat, kawakilin antuk Kelihan Banjar Adat nyiarang ring banjar adatnyané
sowang-sowang, tur sapa sira ugi sané tan lila mangda nguningayang ring Kelihan Banjar
Adatnyané, masengker kalih wuku sadurung pamerasan.

(4) Prajuru minakadi Kelihan Banjar Adat patut digelis mawosin saha nibakang pamutus
népék ring catur dresta miwah pararem.

(5) Pradé sulur paperasané tan manut kecap ring ajeng, prajuru minakadi Kelihan Banjar
Adat wenang ngandegang upacara paperasané, saha ngicén tuntunan, mangda bebawosan

sulur paperasan utawi wicarannia kapuputang rihin.

Pawos 68

(1) Paperasan sané kapatut ring Désa Adat Dénpasar, ri sampuné kacihnayang antuk:
ha. Widhi widhana pamerasan.
na. Kasaksinin antuk Prajuru Désa Adat utawi Kelihan Banjar Adat sané makelingang
utawi ngilikitayang.
ca. Kasiarang ring paruman Banjar Adatnyané.
(2) Sané patut kaperas anggén sentana, manut sakadi ring sor puniki:
ha. Kulawarga saking purusa, pradé tan wénten kéngin saking wadon yéning taler
tan wénten wawu kéngin sakama-kama (sakita kayun).
na. Kautamayang saking waris pancer kapurusa.
ra. Sinalih tunggil mawit saking kulawarga tunggal sanggah utawi merajan, paibon
lan dadia, utawi ngambil anak tios sakéwanten sané maagama Hindu.

(3) Kéngin ngangkat sentana langkungan ring adiri lanang wiadin wadon.

Palet 4
Indik Warisan

Pawos 69

(1) Warisan inggih punika artha brana saha ayah-ayahan ngupadi sukreta sakala niskala
saking kaluhurannia marep ring katurunannia.
(2) Sané sinanggeh warisan, luiré:
ha. Duwé tengah, minakadi tegal ayahan désa, sanggah utawi merajan, pusaka lan
sané siosan.
na. Pagunakaya, tadtadan utawi jiwa dana, lan utang piutang.
(3) Wawu kéngin kabawos warisan, pradé wénten;
ha. Sang sané ngwarisin.
na. Katurunannia (ahli waris).

ca. Arthabrana, tetegenan (ayah-ayah) makacihna warisan.

Pawos 70

(1) Ahli waris, luiré:
ha. Pratisentana purusa.
na. Pratisentana istri (sentana rajeg).
ca. Sentana peperasan lanang utawi istri.
(2) Pradé tan wénten sakadi ring ajeng, sané sinanggeh ahli waris:
ha. Katurunan purusa pernah ngunggahang makadi rerama lanang, pekak,
salanturnia, rerama di misan, rerama di mindon.
na. Katurunan purusa pernah ka samping makadi kaponakan, kaponakan di misan
miwah kaponakan di mindon.
(3) Swadharmaning ahli waris, patut:
ha. Nerima saha ngwasayang tetamian pah pahan kaluhurannia, makadi ngrempon
sanggah utawi merajan, pura, saha pangupakarannia miwah ayah-ayahan
pawaris.
na. Ngabénang pawaris saha nglanturang upacara pitra yajnyannia.

ca. Nahurin utang pawaris manut panglokika.

Pawos 71

Munggwing pidabdab waris kawaris ring Désa Adat Dénpasar :
(1) Warisan, wahu kéngin kaepah, ri sampun kalaksanayang upacara Pitra Yadnya lan utang
pawaris buntas katawur.
(2) Para ahli waris sami polih pahan pada sangkaning pagunakaya, sajawaning karang lan
tegal ayahan désa kaemong antuk ahli waris sané sinanggeh krama ngarep.
(3) Sinalih tunggil ahli waris kéngin tan polih pahan, pradé :
ha. Nilar kawitan lan sesananing agama Hindu;
na. Alpaka guru rupaka;
ca. Sentana rajeg utawi pratisentana nyeburin késah mawiwaha, sowang-sowang

kabawos ninggal kadaton.

(4) Boya ahli waris, kéngin muponin hasil manut dudonan luiré:

ha. Sentana luh, salami durung késah mawiwaha;
na. Balu luh wiadin muani nyeburin (sowang-sowang boya sentana).

(5) Pawaris kéngin mawéwéh ri kala maurip pinaka jiwa dana, tadtadan utawi bekel,

makacihna pawéw¢h ring oka sané késah mawiwaha.

Pawos 72

(1) Pradé sajeroning pakulawargan wénten ahli waris langkungan ring adiri, patut :

ha. Kawéntenang paiguman indik pah-pahan waris inucap;

na. Yan tan prasida, katunasang tetimbang ring prajuru;

ca. Pradé taler tan wénten cumpu ring panepas prajuru, kaaturang ring Kreta Désa;
pradé taler tan kacumponin, kéngin katunasang ring Majelis Désa Adat Tingkat
Kecamatan, Majelis Désa Adat Tingkat Kabupaten / Kota, lan Majelis Désa Adat
Tingkat Provinsi, kaping untat kaaturang majeng ring Sang Rumawos
(Pengadilan Negeri).

(2) Pradé wénten karang kaputungan utawi tan wénten sané ngawarisin, Kelihan Banjar Adat
wenang nuréksa sulur pakulawaragannia sané dumun tur lantur kasiarang ring Banjar
Adatnyané, mangda sang patut ngawarisin, digelis nyeledihi karang inucap.

(3) Pradé wates pawanengan tigang sasih sasampun kasiarang ring sowang-sowang banjar,
taler tan wénten kulawarga sané nyeledihi, karang inucap wenang kaambil antuk Banjar
Adat, tur kaanggén sapatutnya manut pararem kadulurin antuk ngalaksanayang Pitra

Yadnyan sang lina sané pecak ngamong karang inucap.

|

Sad Sargah

Sukerta Tata Palemahan

Palet 1
Karang, Tegal, lan Carik

Pawos 73
(1) Sahananing karang paumahan patut:
ha. Weénten wates ipun sané pastika.
na. Mapamedalan ka rurungé utawi ka marginé, tan dados wénten karang kabebeng.
(2) Bendésa utawi Kelihan Banjar Adat patut ngutsahayang sahanan pakarangan krama désa

utawi krama banjar mangda sakadi bacakan wiwit (1) ring ajeng.

Pawos 74

(1) Sahanan krama désa patut ngwatesin pakarangannyané sowang-sowang jantos sida trepti
nyatur sisi.

(2) Wates sané¢ marep ka marginé patut ka tembok utawi kapagehin olih sang nruwénang
karang, tur genah tembok utawi pagehan punika dohnyané paling kedik 0,50 meter saking
bibih got (jelingjingan margi), utawi nganutin uger-uger Pemerintah Kota Dénpasar.

(3) Yéning pakarangan punika wénten tlajakannyané, tlajakan punika patut kapiara olih sang
nruwénang karang.

(4) Yan wénten anak padem ring tegalan wiadin ring carik anak lian, patut mamargi sakadi
ring sor punika :

ha. Ring tegalan utawi carik punika, patut kalaksanayang upakara manut kecap
sastra agama.

na. Ngentasang sawa ring tegalan wiadin carik anak lian, patut nganutin pituduh
prajuru désa miwah prajuru subak.

ca. Tegal utawi carik sané kaentasin pinih rihin patut kaprayascitta olih sang
nruwénang sawa, tegal utawi carik sané kaentasin pungkuran wantah kasiratin
tirtha prayascitta kéwanten.

ra. Nanging yan ngentasang sawa ring tukad, pangkung utawi tlabah, punika nénten

kadulurin antuk tirtha pamra-

yascitta.

ka. Tan wenang ngenahang napi luwir sané sinanggeh ngletehin karang paumahan
bilih-bilih yan kaletehan punika jantos nglimbak ngletehin désa adat, manut
kecap sastra agama.

(5) Krama désa adat, nénten kalugra:

ha. Ngalahlah margi, tegal désa, karang krama liyan, tegal utawi carik krama liyan,
lan sakancan ipun.
na. Ngalahlah tegak kahyangan, sétra lan sakancan tegak sané sinanggeh suci.

(6) Pradé wénten sané mamurug kecap ring ajeng, sang sané mamurug, patut ngwaliang
tanah inucap, tur sang ngalahlah tegak suci, tiwosan ring ngwaliang tanah tegak suci
inucap, taler patut karuntutin antuk upakara pamarisuda manut kecap sastra agama.

(7) Yéning wénten karang paumahan sané putung, patut kauningayang ring prajuru Banjar
Adat utawi Prajuru Désa.

(8) Yéning wénten krama jagi ngadol utawi ngontrakang tanah pakarangan, tegalan utawi

tanah carik, patut masadok ring prajuru banjar utawi prajuru subak lan prajuru désa adat.

Palet 2

Pepayonan

Pawos 75

(1) Ngawit nandur pepayonan minakadi tanem tuwuh, patut adepa agung ngajerowang
saking wates; pepayonan minakadi tanem tuwuh sané jantos ngliwat wates, wenang
kasepatgantungin.

(2) Pepayonan sané¢ ngungkulin mawastu mayanin ka pisaga, sang nruwénang pepayonan
inucap patut kawara tur kairing mapaiguman antuk sang rumasa katetehan, bilih bilih
sang nruwénang arsa ngrebah utawi notor wit pepayonané punika.

(3) Pradé sampun kawara taler ta wénten utsaha sang nruwénang, sang rumasa katetehan
wenang masadok ring prajuru, tur risampuné kaparitatas kandugi wénten kalugrayang
olih prajuru, wawu wit pepayonané punika kéngin karebah, sakéwanten panukun pati wit
pepayonané punika patut katawur olih sang rumasa katetehan manut panglokika sang

nepasin, tur wit pepayonané sané karebah punika, kasukserah ring sang nruwénang.

(4) Sang patut keni pamidanda panyangaskara saha prabéa, pradé wénten wewangunan
karubuhin taru, inggih punika:
ha. Sang nruwénang wit papayonan sané sinanggeh mayanin, pradé pungkat padidi
tur ngrubuhin wewangunan krama tiosan;
na. Sang notor, munggul utawi ngrebah taru, tur ngrubuhin wewangunan krama
tiosan.
(5) Krama désa patut ngamanggehang kawredian tanem tuwuh sané ngawinang désané asri
tur lestari sané kawastanin Bhutahita, sané mateges kalestarian lingkungan hidup.
(6) Sinalih tunggil krama sané pacang ngrebah pepayonan minakadi tanem tuwuh sané
ngawinang désané asri tur lestari, patut masadok tur nunas lelugrahan ring Prajuru Désa

Adat miwah Guru Wisésa.

Palet 3

Wewangunan

Pawos 76
(1) Nangken ngawangun, sowang-sowang krama patut:
ha. Masadok ring prajuru, pamekas marep ring wewangunan minakadi menengin
wates.
na. Nganggén Asta Bhumi miwah gegulak Asta Kosala, sanistannia manut ring patitis
ka niskala.
ca. Nénten nyayubin ka pisaga.

(2) Pradé wewangunané jantos nyayubin ka pisaga, bilih-bilih témbok ring tlenging wates,
risampuné kawara tur kairing mapaiguman taler tan wénten utsaha sang nruwénang,
kangkat kasadokang ring prajuru banjar / désa adat; sasampuné kaparitatas tur wénten
lelugrahan prajuru, sang nruwénang wéwangunan wenang keni danda manut pararem, tur
témbok inucap patut kagubar olih sang nruwénang, sanistannia mangda kakaryanang
abangan.

(3) Sapasira ugi krama désa sané jagi ngwangun paumahan miwah wewangunan napi malih
ring sisin marginé, wewangunan punika mangda dohnyané saking tlenging margi manut
pararem miwah manut uger-uger guru wisésa.

(4) Yéning krama tamiu / tamiu, jagi ngwangun wewangunan sané kaanggén ngamargiang
tata cara non hindu, mangda masadok ring prajuru banjar / désa adat. Prajuru wenang
netesin rencana sapariindik wewangunan inucap.

Palet 4

Wewalungan

Pawos 77

(1) Sahanan warga désa sané miara wewalungan: bawi, banténg lan sakancan ipun, mangda
sayaga niténin minakadi negul, nglogor wewalungannia, mangda nénten ngrusak karang
utawi pabianan krama tiosan, bilih-bilih jantos ngranjing ngletehin kahyangan.

(2) Pradé wénten wewalungan malumbar utawi ngeléb tur ngrusak karang utawi pabianan
krama siosan, risampuné kawara taler nénten wénten utsaha sang nruwénang, yan
wewalungan punika malih ngrusak karang utawi pabianan krama siosan, wewalungan
punika kéngin kataban, tur sang nruwénang wenang katibakin danda ngawaliang panukun
wit tetandurané sané karusak, saha nahur panebas papiaran tataban, manut panglokikan
Prajuru Désa / Banjar Adat.

(3) Yéning sajeroning asasih jantos ping tiga wewalungan punika mataban sakadi kecap ring
ajeng, wewalungan punika wenang kaambil olih sang naban tan kéngin katebus malih, tur

indiké kadi punika patut kasadokang ring Kelihan Banjar olih sang naban.

Pawos 78

(1) Pradé wénten wewalungan ngranjing jantos ngaletehin genah suci, minakadi kahyangan,
pamrajan lan sakancan ipun, risampuné kaparitatas antuk prajuru sang nruwénang
wewalungan inucap wenang keni déwa danda lan artha danda, agung alit ipun manut
kecap sastra agama, sané kapikukuh antuk pararem.

(2) Yéning wewalungané punika jantos ngarusak wewangunan sané sinanggeh suci, sang
nruwénang wewalungané punika patut keni prabéan karusakan sané kawetuang olih

wewalungané punika.

-

Pawos 79

(1) Krama désa patut nyerayanin wewalungan miwah sarwa prani, tan kapatutang mademang
paksi, nuba ulam lan sakancan ipun, pinaka sinalih tunggil utsaha krama désa ngardi
Bhutahita.

(2) Sang mamurug kecapé ring ajeng, wenang keni danda manut pararem.

Palet 5

Indik Karesikan utawi Kabresihan

Pawos 80

(1) Asing asing warga désa tan wenang;:
ha. Ngembahang toya sané mawit saking badan wewalungan, paciringan, kamar
mandi, pawaregan miwah sané siosan sané ngwetuang romon, bilih bilih jantos
ngwetuang ambu kawon ka pakarangan anak lian miwah ka marginé.
na. Ngentungang luhu ka pakarangan anak lian, ka marginé, ka tlabahé miwah ka
tukadé.
(2) Sowang-sowang warga désa patut makarya paciringan, mangda kabresihan pakarangan
miwah karahajengan désané prasida kapanggih.

(3) Sang mamurug kecapé ring ajeng, patut keni pamidanda manut pararem.

Palet 6
Indik Dusta lan Bhaya

Pawos 81

(1) Bacakan bhaya luiré: jiwa bhaya, artha bhaya, agni bhaya, toya bhaya, lindu bhaya,
duracara ring agama, lan sakancan ipun sané ketah ipun kawastanin pancabhaya.

(2) Sinalih krama sané manggihin pracihna pastika kawéntenan sahanan dusta miwah
pancabhaya, patut pramangkin atur supéksa ring prajuru.

(3) Bilih bilih kawéntenan ipun mabuat, sang sané uning ring indiké punika, patut digelis
nepak kulkul banjar.

(4) Sang manggihin kahanan jiwa bhaya, patut digelis nepak kulkul bulus.

-

(5) Pradé désané kahanan jiwa bhaya, krama désané patut ngaturang upacara pamahayu désa
manut kecap sastra agama sané kapikukuh antuk krama, tur sang ngwetuang jiwa bhaya,

katur ring sang ngawawenang.

Pawos 82
(1) Sinalih tunggil krama désa sané kaicalan miwah kamalingan pradé pacang maseserep,
patut nunas lalugrahan Prajuru Banjar.
(2) Pradé genahé maseserep ngalangkungin banjar siosan, patut nunas lalugrahan ring

Prajuru Banjar¢ irika.

Pawos 83

(1) Sowang-sowang krama désa tan kapatutang mapailon ring dusta; sang kacihnan mapailon
ring dusta patut katibakin danda kadi dandaning maling, sané kasulurang manut pararem.

(2) Indik ngrereh reramon minakadi daun kelapa, ron, miwah sané siosan ring pabianan
krama tiosan ri kanjekan suwung, kasulurang manut pararem.

(3) Indik ngranjingin pakubonan utawi pakarangan krama siosan rikala suwung, mawastu
raris sang maderbé pakubonan utawi pakarangan punika kaicalan, kasulurang manut
pararem.

(4) Indik ngranjingin pakubonan utawi pakarangan krama siosan rikala suwung riantukan
wénten pisarat sané mabuat minakadi mapangarah miwah kabuatan sané liyanan,

kasulurang manut pararem.

Pawos 84

(1) Sahanan warga désa yan polih nuduk barang napi luiré ring wewidangan Désa Adat
Dénpasar, patut atur supéksa ring prajuru banjarnia.

(2) Prajuru banjar inucap patut nyiarang barang dedudukan punika, mangda sang nruwénang
mawali ngamolihang barangnyané.

(3) Sang mariangken patut nyihnayang angga sané¢ ngawinang pastika munggwing barangé
punika yukti-yukti padruwéannyané.

(4) Pradé jantos tigang sasih taler tan wénten anak ngélingin barangé punika, wenang

kadruwénang olih sang nuduk barangé punika.

Palet 7

Indik Panyanggran Karyan Krama

Pawos 85

(1) Sinalih tunggil krama banjar, ritatkala ngwéntenang karya suka duka, patut kasanggra
antuk krama banjar jantos puput.

(2) Tata cara panyanggra inucap ring ajeng, kasulurang manut pararem.

(3) Sowang-sowang krama banjar sané pacang nangun karya suka duka sané mabuat,

mangda masadok ring Prajuru Banjar.

Saptamas Sargah

Wicara lan Pamidanda

Palet 1
Indik Wicara

Pawos 86

(1) Sané wenang mawosin wicara ring wewengkon Désa Adat Dénpasar, inggih punika
Prajuru Désa / Bendésa miwah Kerta Désa.

(2) Pradé sang mawicara tan cumpu ring pamutus Kerta Désa, kéngin nunasang ring Sabha
Désa, lan Majelis Désa Adat, pinih untat ring Sang Rumaos (Pengadilan Negeri).

(3) Sahanan wicara sané mawit saking kacorahan sakaluiré sané sinanggeh nungkasin daging
awig-awig, paswara miwah pararem désa / banjar adat, patut digelis kabawosin olih

prajuru, nénten nyantos pasadok malih.

|

(4) Sajaba wicara sakadi ring ajeng, patut nyantos pasadok sang nunas bawos.

(5) Panepasé mangda pastika nyantenang iwang patut malarapan Tripramana, inggih punika:
saksi, ilikita, bukti, tur panepasé tan maren nepék ring awig-awig lan dresta.

(6) Saluwir wicara sané¢ nénten prasida kapuputang antuk panepas Kerta Désa, kalaturang

ring Sabha Désa, Majelis Désa Adat lan Sang Maraga Guru Wisésa.

Palet 2

Indik Pamidanda

Pawos 87

(1) Sakaluwir pakaryan désa madaging pamidanda.

(2) Désané, wenang nibakang pamidanda ring warga désa sané sisip, kalaksanayang antuk
prajuru sajeroning paruman krama désa.

(3) Pamidanda sané katiwakang, mangda pastika nepék ring Catur Upaya Sandhi, luiré :

ha. Sama; krama miwah prajuru sami keni pamidanda.

na. Bhéda; tetiwak pamidanda wenang mabinayan manut agung alit kasisipan.

ca. Dana; pamidanda sané kalaksanayang madasar antuk kayun tresna asih.

ra. Danda; pamidanda kalaksanayang wantah matetujon ngicalang kasisipan utawi
panyegjeg sajeroning ngamanggehang kasukretan désa.

(4) Bacakan pamidanda, luiré :

ha. Artha danda.
na. Déwa danda.

ca. Kanorayang.

-

Pawos 88

(1) Krama sané langkungan ring tigang paruman nglantur nénten nahur paturunan miwah
danda, wenang katikelang ping tiga utawi karampag.
(2) Tetibak pangrampag, nganutin tata cara sakadi ring sor puniki:
ha. Kalaksanayang olih prajuru, kasarengin antuk krama pinih akéh tigang diri, maka
saksi.
na. Sang ngrampag patut madarsana rikala ngambil barang minakadi nyawénin
tanem tuwuh, sané ageng pangargannyané manut ring utang sang karampag.
ca. Prajuru patut miteketin mangda barang-barang sané karampag digelis katebus
masengker awuku, tur ring kutus rahinané pacang kalélang utawi kaadol ring
ajeng krama banjar.
ra. Tan kéngin ngrampag saluwiring barang sané patut inggilang manut sastra

agama, miwah mademang pangupajiwan sang karampag.

Pawos 89

(1) Pradé sang pacang karampag mialangin pamargin rerampagan inucap, mawastu sampun
tan nganutin linging awig-awig, krama inucap wenang kanorayang sasampuné atur
supéksa ring Sang Maraga Guru Wisésa.

(2) Pamidanda inucap ring ajeng kabawos buntas, ri sampun sang karampag punika:

ha. Satia wacana ngicalang laksana corah tur satinut ring pidabdab désa adat /
banjar adat;
na. Nahur pangargan panguwak pasubaya sadaweg pacang karampag, kasaksinin

olih prajuru kadulurin antuk prayascitta.

-

Asthamas Sargah
Nguwah Uwuhin Awig-Awig

Pawos 90

(1) Nguwah nguwuhin awig-awig désa adat puniki, wantah kéngin kalaksanayang antuk
paruman désa.

(2) Pidabdab nguwah-nguwuhin awig-awig puniki, mangda mawit saking pakarsan krama
désa, yadiastun kamedalang antuk sinalih tunggil prajuru utawi sinarengan tur
kacumponin antuk pinih kedik kalih pah tiga lintang saking sang sané ngamiletin

paruman.

Pawos 91

(1) Sakaluwiring indik sané sampun wénten sadéréng awig-awig puniki kasurat, mangda
kaanutang ring sadaging awig-awig puniki.
(2) Sakaluwiring sané durung kasurat sajeroning awig-awig puniki, manawi kangkat kanggén

mitegepin awig-awig puniki, pacang kasurat sajeroning pararem.

Nawamas Sargah

Samapta

Pawos 92
(1) Awig-awig puniki kawastanin Awig-awig Désa Adat Dénpasar.

(2) Awig-awig puniki kamargiang ngawit saking kaingkupin utawi kararemin.

Pawos 93
(1) Awig-awig puniki kaparipurnayang lan kacumpuin ring Paruman Agung Désa Adat ring
rahina Anggara Pon Merakih Uaka warsa 1943, pinanggal 1 Juni 2021, kalingga
tanganin antuk Bendésa Désa Adat Dénpasar, Penua, Kerta Désa miwah olih Kelihan
Banjar Sawengkonin Désa Adat Dénpasar, kasaksinin olih Pemerintah Kota Dénpasar,
lan kacatet ring Pemerintah Provinsi Bali.

(3) Luwir sang nglinggatanganin:

ha. Kapratama: Bandésa Désa Adat Dénpasar,

A. A. NGURAH RAI SUDARMA, SH.MH.

na. Kaping kalih : Penua Kerta Désa,

Wayan Pandé Sudirta, SH

ca. Kaping Tiga : Kelihan Banjar Adat

1. Kelihan Banjar Margajati, 2. Kelihan Banjar Balun,

5. Kelihan Banjar Belong Gedé, 4. Kelihan Banjar Belong Ménak,
5. Kelihan Banjar Panti Sari 6. Kelihan Banjar Panti Gedt.
7. Keliban Banjar Gerencéng, 8. Kelihan Banjar Tulangampiang,

9. Kelihan Banjar KertalJati,

Awig-awig Désa Adat Dénpasar

10. Kelihan Banjar Mekar Manis,

23. Kelihan Banjar Mekarsari, 24. Kelihan Banjar Tampakgangsul,

25. Kelihan Banjar Belaluan, 26. Kelihan Banjar Belaluan Sadmerta,
27 Kelihan Banjar Tengah, 28, Kelihan Banjar Pucak Sari Batu
29. Kelihan Banjar Bun. 30. Kelihan Banjar Kayumas Kelod,
31, Kelihan Banjar Kaliungu Kelod 32. Kelihan Banjar Abasan.
33. Kelihan Banjar Tegal Sari, 34. Kelihan Banjar Batu Mas.
55. Kelihan Banjar Abianbase. 36. Kelihan Banjar Titih Kalr,

39. Kelihan Banjar Titih Tengah,

Awig-awig Désa Adat Dénpasar

40. Kelihan Banjar Titih Kelod,

53. Kelihan Banjar Beraban,

Awig-awig Désa Adat Dénpasar

54. Kelihan Banjar Sumubh,

67. Kelihan Banjar Batannyuh, 68. Kelihan Banjar Tenten,

69. Kelihan Banjar Buagan, 70. Kelihan Banjar Pekandelan,
71. Keliban Banjar Sadingsari, 72. Kelihan Banjar Abiantimbul,
75. Kelihan Banjar Margaya, 74. Kelihan Banjar Teges Mas Jat
75. Kelihan Banjar Penyaitan. 76. Kelihan Banjar Kerandan
77. Kelihan Banjar Pemedilan, 75, Kelihan Banjar Busung ¥h Kangin

81. Kelihan Banjar Alangkajeng Ménak

Awig-awig Désa Adat Dénpasar

82. Kelihan Banjar Puri

95. Kelihan Banjar Muliawan 96. Kelihan Banjar Panca Kertha,

97. Kelihan Banjar Tegal Wangi 98. Kelihan Banjar Sari Buana
99. Kelihan Banjar Asta Buana 100. Kelihan Banjar Tegal Sari
{01, Kelihan Banjar Cemara Agung 102, Kelihan BanjarSanga Agung
103, Kelihan Banjar Buana Merta 104, Kelihan Banjar Sapta Buri

Kasaksinin Olih
PEMERINTAH KOTA DENPASAR

KEPALA BAGIAN @ ...,

Murdhaning Pamikukuh
PEMERINTAH PROPINSI BALI

KEPALA BAGIAN ...,

Telah Dicatatkan:

Tanggal L e e
Reg.Nomor P

LEPIHAN : I
PRAWARTAKA NUREKSA / TIM PENYUSUN AWIG-AWIG

DESA ADAT DENPASAR

1. Pangelingsir :  Bendésa

2. Panua :  Jro Mangku Wayan Pandé¢ Sudirta, SH

3. Penyarikan : Anak Agung Ngurah Alit Wirakesuma, SH
4. ANGGA :

1) Drs. Anak Agung Ngurah Ketut Suwéda, M.Si
2) Ida Bagus Sukanta

3) I Gede Rihartana, Bsc, AK

4) Anak Agung Mas Putra

5) I Made Putra Risnawa, ST

6) Ir I Ketut Gdé Atmadja

7) 1 Wayan Sugita, SH

8) I Wayan Suwitra, SH

9) I Ketut Suardana

10) Anak Agung Ngurah Rai Adnyana, ST
11) I Ketut Sutéja Kumara, ST

12) Anak Agung Ngurah Ketut Wéda

